
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
------------- 2013   ԹՎԱԿԱՆԻ N ----------- Ա
ՎԱՀԱԳՆ  ԱՍԼԱՆՅԱՆԻՆ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ ԶՈՐԱԿՈՉԻՑ  ՏԱՐԿԵՏՈՒՄ ՏԱԼՈՒ ՄԱՍԻՆ

------------------------------------------------------------------------------------------------------------------------------------------
Ղեկավարվելով <<Զինապարտության  մասին>> ՀՀ օրենքի  16 հոդվածի 2-րդ կետով` Հայաստանի Հանրապետության   կառավարությունը  ո ր ո շ ու մ   է`

 Պարտադիր զինվորական ծառայության զորակոչից տալ տարկետում`
Վահագն Աշոտի Ասլանյանին (ծնվ.` 1992թ. հոկտեմբերի 15-ին, բնակության վայրը` Արարատի մարզ, գ. Մրգավետ, Արցախի փող., տուն 62, ընդունվել է Օքսֆորդի համալսարանի ասպիրանտուրա` մաթեմատիկա մասնագիտությամբ)`  մինչև 2017 թվականի աշնանային զորակոչ:

ՀՀ  կրթության և գիտության նախարար՝   Ա.Աշոտյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և խնդիրները
ՀՀ կրթության և գիտության նախարարություն է դիմել <<Լույս>> հիմնադրամի կրթական ծրագրի տնօրենը` հիմնադրամի 2013-2014 ուսումնական տարվա կրթաթոշակին արժանացած ՀՀ քաղաքացի Վահագն Աշոտի Ասլանյանին <<Զինապարտության մասին>>  ՀՀ օրենքի 16-րդ հոդվածի 2-րդ մասին համապատասխան, մինչև նրա ուսումնառության ավարտը, պարտադիր զինվորական ծառայության զորակոչից տարկետում տալու խնդրանքով: Վ. Ասլանյանն ընդունվել է Օքսֆորդի համալսարանի ասպիրանտուրա: Վերոնշյալ համալսարանն ընդգրկված է  <<Լույս>> հիմնադրամի` 2013 թվականին սահմանած բարձրագույն ուսումնական հաստատությունների ցանկում, ինչը հիմք է կարող է հանդիսանալ Վ. Ասլանյանին պարտադիր զինվորական ծառայության զորակոչից մինչև նրա ուսումնառության ավարտը տարկետում տալու համար:

2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ Վ. Ասլանյանին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության: 
Ելնելով վերոշարադրյալից` նպատակահարմար եմ գտնում <<Լույս>> հիմնադրամի 2013-2014 ուսումնական տարվա կրթաթոշակին արժանացած ՀՀ քաղաքացի Վ. Ասլանյանին պարտադիր զինվորական ծառայության զորակոչից տալ տարկետում մինչև ուսումնառության ավարտը` 2017 թվականի հոկտեմբերի 6-ը:
3. Ակնկալվող արդյունքը
Որոշման նախագծի ընդունումը Վ. Ասլանյանին հնարավորություն կընձեռի ավարտելու բարձրագույն կրթությունը, որից հետո նա կկարողանա ստացած գիտելիքները ներդնել Հայաստանի Հանրապետությունում:
ԱՄՓՈՓԱԹԵՐԹ
<<Վահագն Ասլանյանին պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Որոշման նախագծի ընդունումը նպատակահարմար չէ:
	

	ՀՀ արդարադատության նախարարություն
	Նախագծում «հասցե» բառն անհրաժեշտ է փոխարինել «բնակության վայրը» բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները:
	Կատարված է:

	ՀՀ Նախագահի աշխատակազմ
	Դիտողություններ և
առաջարկություններ չկան:
	

























































































































































